
4. የመጨረሻው ትእዛዝ  
ማን ነው የሚሔደው ?አንተ ካልሆንክ ማን ነው ?አሁን ካልሆነ መቼ ነው ? 
ከመጽሐፍ ቅዱስ ይህንን ያንብቡ 
ማቴ 28.11-20; ማር 16.15-20; ሉቃ 24.45-49;ዮሐ 20.19-23. 
 
የማስታወሻ ጥቅስዎን ይመልከቱ 
ኢየሱስ እንዲህ አለ፤"ሰላም ለእናንተ ይሁን!አባቴ እንደላከኝ፤እናንተንም እልካችኋለሁ." ዮሐ 20.21. 
 
በመቀጠል ስለዚህ ነገር ይነጋገሩ 
ኢየሱስ በህይወትህ ያደረገው በህይወትህ ያየኸው ምንድ ነው ?  
ለወንጌል ተልዕኮ ሄደህ የምታውቅ ከሆነ፤ልታካፍለን የምትችለው ነገር ይኖራልን ? 
 
አስቀድሞ መደረግ ያለበት ነገር 
እግዚአብሔር ዛሬ የወንጌል መልእክተኛ ትሆን ዘንድ ግልጽ ጋደረገልህ በተረጋጋ መንፈስ እንዴት እንደምትሰራ 
ተመልከት፡፡ምን አይነት ጥርጣሬና ፍርዓት ልታነሳ ትችላለህ? ለጌታ በጸሎት አቅርባቸው እና ታሸንፋቸው ዘንድ እርዳታን 
እንድታገኝ ጠይቅ፡፡ 
 
የተጻፈ የዲፕሎማ ስራ 
ራእ 7.9-10.ይመልከቱ፡፡እዛ ያለው ማን እንደሆነ ታስባለህ ?ጥቂት ስሞችን ሰይም፡፡እዛ መድረሳቸውን እንዴት 
ታስበዋለህ?ሽማግሌዎች ስለ እነሱ ምንስ ይላሉ  
 
ይህንን ጥቅስ ቃል በቃል ይመልከቱ 
ዘፍ 12.1-3. 
ታላቁ ተልእኮ ላንተ ነውን ? 
ይህ ለሁሉም ወንዶችና ሴቶች፤የተለያየ ቀለም ላላቸው፤ለድሆች፤ሀብታሞች፤ለወጣቶች፤ለሽማግሌዎችም ነው፡፡የወንጌል ተልእኮ 
ጀግኖችን፤ሁልጊዜ በጣም እንዳረጁ ወይም በጣም ወጣቶች እንደሆኑ ለሚያስቡ፤ የተሰበሩ፤የተሳሳተ ጾታ ወይም ቀለም 
ያላቸውን፤ነገር ግን ኢየሱስን በሚገባ የሚያውቁ ሰዎችን እንጠይቅ፡፡ 
 
1. እስቲ ከማቴዎስ እንመልከት 
ማቴዎስ 28,11-20 እንዲህ ይላል፡፡የትም ስፍራ ከመሄዳችን በፊት ኢየሱስ በእኛ የሚሰራው ተልዕኮ እናዳለው ለልባችን 
ይመክረናል፡፡ለእርሱ ታላቁ ተልዕኮ ብዙ ማለት ነውና፡፡ 
 
ኢየሱስ የሚለውን ሁሉ መታዘዝ 
ኢየሱስ ደቀመዛሙርቱ ወደ ገሊላ ይሄው ያዩት ዘንድ አዘዛቸው፡፡እነሱም ሄዱ፡፡ይህ የመታዘዝ ፈተና ነበር፡፡ባይታዘዙ ኖሮ፤ወደ 
ሌላ አይሻገሩም ነበር፡፡ኢየሱስ እንታዘዘው ዘንድ በቀን በርካታ ትእዛዝን በእያንዳንዱ የህይወት ጉዳዮች ላይ ይሰጠናል፡፡ማቴ 
28.10,16. 
 
ኢየሱስን ለራስህ ተመልከት 
የወንጌል ተልእኮ መጀመሪያ ኢየሱስን ለራሳችን የምንመለከትበት ነው፡፡ከዛም ለሌሎች የምንነግረው ነገር ይኖረናል፡፡ማቴ 
28.17. ኢየሱስ የስነ መለኮት ትምህርትን ባሻገር እና የእኛ እውነተኛ አዳኝ፤ጌታ እና የዘለዓለም ንጉስ ሆኖ እንኳ ጊዜ 
ያስፈልገው ነበር፡፡ከሞት የተነሳው ኢየሱስን ወደ ህይወተችን ገብቶ ባየነው ጊዜና በእኛ ዘንድ የሰራውን ስንመለከት ለሌሎች 
የምንነግረው ይኖረናል፡፡ 
 
ኢየሱስን ማምለክ 
ቁጥር 17 እንዲህ ይላል "ባዩት ጊዜ አመለኩት ይላል."እውነተኛ አገልግሎት ለእግዚአብሔር ካለን ፍቅር እና አምልኳችን 
ይመነጫል፡፡ሮሜ 12.1.ይመልከቱ 
 
ጥርጣሬህን አስወግድ 
በማቴ 28.17 እንዳንዶች ተጠራጠሩት ይላል፡፡ላትጠራጠር ትችላለህ፤ነገር ግን በወደፊትህ የእግዚአብሔርን የተስፋ ቃል 
ትታመናለህ ? በማቴ 26.32 ኢየሱስ እንዲህ ይላል"ወደ ገሊላ እንሔዳለን." ለደቀመዛርቱ የሰጠውን የተስፋ ቃል ለመጠበቅ 
ኢየሱስ ወደ መስቀል፤ወደ ሞት፤ወደ ሲኦል እና ትንሳኤ መሄድ ነበረበት! አድርጎታል፤ስለዚህ ይህንን ቃል እንጠራጠራለን ? 
 
እንሔድ ዘንድ ትእዛዙን እንስማ 
በማቴ 28.19-20 በርካታ ሰዎች በተመስጦ በወንጌል ያልተደረሰውን ህዝብ እስከ ዓለም ዳርቻ ስለመድረስ የሚለውን ስብከቱን 
ይሰሙት ነበር፡፡ነገር ግን በእውነት እግዚአብሔር የሚለውን እንሰማለን ደግሞም እንታዘዛለን፡፡ካልሆነ ማን ነው የሚሔደው? 

2. አሁን,ማርቆስን እንስማ  
ማርቆስ የጴጥሮስ ጸሀፊ ነው እንዲሁም ታላቁ ተልእኮ ለእሱ ሁሉም ነገር እንደሆነ ይናገራል ~ 
 
ካለማመን ጋር መደራደር 
በማር 16.14 ሌላ የታላቁ ተልእኮ ምዕራፍ ይከፍታል፤ኢየሱስ ስለ አለማመናቸው እና የለባቸው ጥንካሬ የተናገረበት፡፡ 
 
መለኮታዊ መሳሪያዎችን መጠቀም 
በ ቁጥር17-20 ለተልእኮ የእግዚአብሔርን መለኮታዊ መሳሪያ እናገኛለን፡፡ቁጥር 20 ጌታ በሀይል እንደሚሰራ እና የሚናገሩትን 
ቃል በመለኮታዊ ምልክቶች እና ታእምራት እንደሚያጸናው ይናገራል፡፡ 
 
3, ሉቃስ በተልእኮው ተበሳጭቶ ነበር 
ከሉቃ ምእራፍ 24.45-49.ለዶክተሩ ሉቃስ ታላቁ ተልእኮ ማለት ብዙ ነገር ነው፤በስተመጨረሻም እሱ እራሱ መልእክተኛም 
ሆኗል፡፡ 
ኢየሱስ ለቃሉ አዕምሯችንን ይከፍት ዘንድ ይገባል 
ብሉይ እና አዲስ ኪዳንን ፍጹም በሆነ ቅንጅት በክርስቶስ ለመረዳት፡፡ 
በእሱ እቅድ እመን 
በቅዱስ መጻህፍት እንደ ተጻፈው 
ለዓለም ሁሉ የሐጢያትን ይቅርታ ተቀበል 
በኢየሱስ ስም፤በንስሀ እና ከቤትህም በመጀምር አድርገው 
የእሱን ትክክለኛ ሰዓት ተረዳ 
ለማረፍ እና ለመሄድ ጊዜ አለው 
በሐይል ታጠቅ 
ወደማያምኑና እና በጥላቻ ወደ ተሞላው ዓለም ከመሻገርህ በፊት 
4. መስተመጨረሻ፤የፍቅር ሐዋሪያውን እናገኛለን 
ዮሐንስ፤የኢየሱስ የቅርብ ጓደኛ፤በ 20.19-23 ታላቁ ተልእኮ ለእርሱ ሁሉንም ማለት ነው ~ 
ከሞት የተነሳው ጌታ ስልጣን 
ደቀመዛሙርቱ በተዘጋው በር ውስጥ ሆነው፤ኢየሱስ በተግባር በተዘጋው በር ወይም ግድግዳ ዘልቆ በመካከላቸው በመገኘት 
ሐይሉን አሳያቸው፡፡ 
ለሰው ደህንነት ትልቁ ዋጋ 
ኢየሱስ የተወጋውን እጁን፤ጎኑንና በመስቀል ላይ የነበውን እና የሞቱን ምልክቶች አሳያቸው፡፡ይህ ንጹህና ፍጹም ነውር 
የሌለበት የእግዚአብሔር ልጅ በራሱ ሐጢያት ሳይሆን በእኛ ሐጢያት ምክንያት የተቀጣው የሰው ልጅ ደህንነት ዋጋ ነው፡፡ 
እስከዛሬ በዚህ ሁኔታ የተከፈለ ምንም አይነት ትልቅ ዋጋ የለም፡፡ 
 
የእግዚአብሔርን ድምጽ መቀበል 
ኢየሱስ በሰማይ ያለውን ክብሩን በፈቃደኝነት ትቶ ወደዚህ ሐጢያተኛ ዓለም የእግዚአብሔርን ፈቃድ በተልዕኮ አገልግሎት 
እንፈጽም ዘንድ መጣ፤ሌሎች ይኖሩ ዘንድ ህይወቱን ሰጠ፡፡እንዲህም ይላል "…እልካችኋለው" እንዲሁም "እኔ እንዳደረኩት 
ልታደርጉ የሚገባቸውን ምሳሌ ሰጥችአችኋለው፡፡" ዮሐ 13.15, ዕብ 10.5-7. 
 
የመንፈስ ቅዱስን ስጦታ መቀበል 
ኢየሱስም እፍ አለባቸው፤በበርካታ ቀናት ከማለፋቸው በፊት መለኮታዊው እስትንፋስ ሀይለኛ፤የሚናጠቅ አውሎ ንፋስ እነዚያን 
የሚጠብቁ ሰዎችን ሞላባቸው፡፡ 
 
ስራችንን ማወቅ፤ሐጢያትን ይቅር ማለት 
ህዝበ ክርስቲያን በመላው ዓለም ትምህርት ቤቶችን እና ሆስፒታሎችን ከፍተዋል ያም ለጌታ ምህረትና ርህራሔ ድንቅ 
ምስክርነት ነው፡፡ 
ነገር ግን ሰው ከሰሪው ጋር እስካልተስማማ ድረስ ትክክለኛ ለውጥ እንደማይመጣ የተረጋገጠ ነው፡፡ኢየሱስ"ዳግም መወለድ 
አለብህ."ብሎ ያረጋግጣል፡፡ኢየሱስ ሰው ከእግዚአብሔር ዘንድ የሐጢያትን ይቅርታ የሚቀበልበትን ስፍራ እና ወደ እሱ 
የሚመለስበትን አጽኖት ሰጥቶ ያሰምርበታል፡፡ከዛም እግዚአብሔር የሴቲቱን ወይም የወንዱን ውስጥ ያገኘውና ህይወታቸውን 
ከውስጣቸው ጀምሮ ይቀይረዋል፡፡እንግዲህ ሰውየው ህብረተሰቡን ይቀይር ዘንድ በእግዚአብሔር ይባረካል፡፡ዮሐ 3.3,7 እኛ በዚያ 
ነን-ታላቁ ተልዕኮ ወደ ኢየሱስ ለሚጠጉ "አዎ, ጌታ, ለሞትክለት የዓለም ህዝብ እደርስ ዘንድ መንገድህ በእኔ ዘንድ ይሁን፡፡." 
  
ለዓለም የሚደረግ የጸሎት ቤት 
ለኒካራጓ ጸልዩ 

ለ5,000,000 ለሚሰቃዩ ህዝቦች 
ለመሬት መንቀጥቀጥና ጦርነት 
በርካቶች ለእርዳታ ወደ እግዚአብሔር ተመልሰዋል 

በርካታ ቁስለኞች ይፈወሱ ዘንድ ይገባል 

